        BOSNA I HERCEGOVINA

FEDERACIJA BiH

ZENIČKO-DOBOJSKI KANTON

GRAD ZENICA

GRADONAČELNIK GRADA ZENICE
Na osnovu člana 363. Zakona o stvarnim pravima ("Službene novine Federacija BiH" br. 66/13, 100/13), člana 2. 3. i 7 i 10. stav 2. i  3. Pravilnika o postupku Javnog konkursa za raspolaganje nekretninama u vlasništvu Federacije BiH, Kantona, Općina i Gradova ( " Službene novine Federacije BiH" br. 17/14) člana 7. Odluke o načinu i uslovima prodaje građevinskog zemljišta putem licitacije u Radnoj zoni Zenica I br: 01-45-15602/21 od  22.07.2021. godine, donešene na  12. sjednici Gradskog vijeća, održanoj dana  22.07.2021., Gradonačelnik Grada Zenica objavljuje
 JAVNI  POZIV
o prodaji neizgrađenog građevinskog zemljišta putem neposredne pogodbe  u Radnoj zoni Zenica I, u Zenici radi izgradnje proizvodno-poslovnih objekata

PREDMET PRODAJE

Predmet prodaje putem neposredne pogodbe po ovom konkursu  su   dvije  građevinske parcele u 
Radnoj  zoni Zenica I, označene niže navedenim brojevima , a za koje nije bilo prijava/ponuda ni u ponovljenom konkursu i to: 
      Parcela br. 1
- površina 1653 m2, označena kao k.č.n.p. 290/565 zvana Radna zona po kulturi dvorište, upisana
 u pl. br 300 k.o. Zenica I, kao posjed Grada Zenice sa 1/1 dijela,  kojoj po s.p. odgovara
 k.č.290/565, iste kulture i površine, upisana u  k.o. Zenica I, uknjižena kao pravo vlasništva Grada
 Zenica sa 1/1 dijela.
Parcela br. 2.
-površina 1002 m2, označena kao k.č. n.p. 290/541 zvana Radna zona, po kulturi dvorište, upisana u p.l. br. 300 k.o. Zenica I, kao posjed Grada Zenica sa 1/1 dijela, kojoj po s.p. odgovara k.č. 290/541 iste kulture i površine, upisana u k.o. Zenica I, uknjižena kao vlsništvo Grada Zenica sa 1/1 dijela.
NAMJENA
Prema urbanističko tehničkim uslovima izrađenih od strane Službe za urbanizam na parcelama iz prethodne tačke planirana je izgradnja proizvodnih-poslovnih objekata, u svrhu razvoja malih i srednjih preduzeća.
Unutar svake parcele predvidjeti dvorišni-manipulativni prostor, sa odgovarajućim brojem parking mjesta, te požarni pristup objektu. 
Prilaz parcelama  omogućen je sa postojećih internih saobraćajnica unutar zone. 
CIJENA
 Prodajna cijena zemljišta iz prethodne tačke, a shodno Odluci Gradskog vijeća broj: 01-45-15602/21 od 22.07.2021. godine, iznosi 70,00 KM po m2. 
Kapara za učešće u postupku po ovom Javnom pozivu se utvrđuje u iznosu od 10% od početne  prodajne zemljišta za parcele za koje se učesnik prijavljuje  i to:
· za parcelu br. 1. iznos od 11. 571,00KM  
· za parcelu br. 2. Iznos od  7. 014,00KM
a koju će uplatiti na račun Grada Zenica i to broj: 141-355-533200161-07, vrsta prihoda 811111, šifra Općine 103, budžetska organizacija 0000000, otvoren kod BBI Sarajevo, svrha doznake: polog za učešće na Javnom pozivu
 PRIJAVA NA JAVNI POZIV
Prijavu na Javni poziv mogu podnijeti sva domaća pravna i fizička lica kao i strana pravna i fizička lica koja mogu sticati pravo vlasništva na nekretninama u Federaciji BiH, u smislu odredaba člana 15. Zakona o stvarnim pravima FBiH ("Sl.novine FBiH" br. 66/13), 
- Zainteresovani kandidati mogu podnijeti prijavu na jednu od navedenih  parcela, 

- Prijava  na Javni poziv sa dokazima o ispunjavanju uslova podnosi se na protokol Grada Zenice ili putem pošte na adresu:
Grad Zenica ul. Trg BiH br. 6 Zenica
Služba za imovinsko-pravne, geodetske poslove i katastar nekretnina-prodaja  građevinskih parcela u Radnoj zoni Zenica I,
sa naznakom «Ne otvaraj-prijava na Javni poziv»,

- Prijava sa ponudom predaje se u zapečaćenoj koverti na kojoj je naznačena šifra učesnika javnog poziva uz oznaku nekretnine za koju se daje ponuda i uz priloženu posebno zapečaćenu kovertu sa šifrom koja mora sadržavati podatke o identitetu i to:
- ovjerenu kopiju lične karte ili pasoša i dokaz o prebivalištu (CIPS) za fizička lica,

- za pravna lica i obrte, ovjerenu fotokopiju rješenja o upisu u sudski registar ili rješenja o obavljanju djelatnosti,

- za pravna lica i obrte ovjerenu fotokopiju ID broja poreznog obveznika.
Uz prijavu, osim dokaza o identitetu, učesnik treba priložiti i:

-  ovjerenu i potpisanu izjavu da prihvata sve uslove i obaveze navedene u Javnom pozivu,
- ovjerenu i potpisanu izjavu da prihvata plaćanje naknada za pogodnosti – rentu i uređenje građevinskog zemljišta koje je dužan platiti u postupku izdavanja odobrenja za građenje.
Ukoliko se na Javni poziv prijavi dva ili više lica, odabir ponudžača će se nastaviti na prijedlog Gradonačelnika kroz postupak licitacije koji provodi  Komisija za provođenje Javnog konkursa formirana rješenjem  br. 01-45-25938/20 donešenim na 2. sjednici Gradskog vijeća dana 28. 12. 2020. godine, u kom slučaju će  termin javnog otvaranja prijava  biti objavljen putem web stranice Grada Zenice (www.Zenica.ba) 
- Parcele koje su predmet neposredne pogodbe mogu se neposredno razgledati svakog radnog dana od 10,00 sati do 13,00 sati i to za svo vrijeme trajanja javnog poziva, kontakt osoba Senad Pašalić, tel. 032/449-410, a informacije i uvid u dokumentaciju mogu se dobiti u Službi za urbanizam, zgrada Gradske uprave IV sprat, kontakt osoba Vesna Horić, tel.032/447-657.
- Ovaj Javni poziv će se objaviti u dnevnim novinama "Oslobođenje", oglasnoj ploči i  na web stranici Grada Zenice ( www.Zenica.ba ) i ostaje otvoren 15 dana od dana posljednje objave. 
Sa učesnikom neposredne pogodbe u slučaju kada se prijavi jedan učesnik, kao i u slučaju kada se prijavi dva ili više učesnika,  čija je ponuda utvrđena kao najpovoljnija, zaključit će se odgovarajući kupoprodajni ugovor u formi notarski obrađene isprave u kojem će se regulisati međusobna prava i obaveze u pogledu kupoprodajne cijene, prenosa vlasništva, posjeda i propisanih naknada iz Odluke o načinu i uslovima prodaje, uz pribavljeno mišljenje Gradskog pravobranioca.
Troškovi notarske obrade ugovora o kupoprodaji, porez na promet nekretnine, takse za uknjižbu i sve ostale troškove koji se odnose na postupak kupoprodaje snosi kupac.
Kupac se može uknjižiti kao vlasnik i preuzeti u posjed kupljenu nekretninu tek nakon što prodavcu-Gradu Zenica u utvrđenom roku uplati cjelokupnu prodajnu cijenu.
OBAVEZE KUPCA
Kupac koji predmetno zemljište kupi putem neposredne pogodbe, odnosno licitacije, dužan je u svemu se pridržavati urbanističko-tehničkih uslova koji su izdati po službenoj dužnosti i koji čine sastavni dio tehničke dokumentacije.
U pogledu izgradnje planiranog objekta kupac, odnosno budući investitor, dužan je podnijeti zahtjev nadležnoj službi za izdavanje rješenja o urbanističkoj saglasnosti u roku od godinu dana od dana zaključenja kupoprodajnog ugovora, a zatim u zakonskim rokovima pribaviti građevinsku dozvolu. Nepoštivanje roka iz stava 2 od strane investitora može biti razlog raskida ugovora putem suda.
Objekat se mora izgraditi nakjkasnije u roku od 3 godine do ispunjenja planske namjene u svrhu koje je izvršena prodaja.

ZAŠTITNA KLAUZULA
Grad Zenica ima pravo preče kupovine predmetnih parcela iz Odluke Gradskog vijeća Zenica broj: 01-45-15602/21 od 22.07.2021. godine, po istoj prodajnoj cijeni koja se ostvari u postupku neposredne pogodbe, odnosno licitacije, bez obaveze na strani Grada da investitoru nadoknadi troškove koji nastanu u postupku zaključenja ugovora i prilikom kupovine i raskida ugovora, kao i trošak plaćenog poreza na promet nekretnina. Ova klauzulaće u vidu zabilježbe biti upisana u zemljišne knjige.
Grad Zenica zadržava pravo da poništi ovaj Javni poziv i ne snosi nikakvu odgovornost prema učesnicima poziva.
Napomena:
 Izvršenim uvidom u prethodno provedene postupke prodaje predmetnih nekretnina, utvrđeno je da se radilo o dvije ponovljene licitacije prodaje zemljišta putem Javnog konkursa, te da nije bilo zainteresovanih kupaca za navedeno zemljište.
 Primjenom odredbi člana 10. stav 2.  i 3. Pravilnika o postupku Javnog konkursa za raspolaganje neketninama u vlasništvu Federacije BiH, kantona, gradova i općina (Službene novine Federacije BiH, broj: 17/14), odlučeno je da su ispunjeni  zakonski uvjeti za raspisivanje Javnog poziva za prodaju neposrednom pogodbom gradskog građevinskog zemljišta u vlasništvu Grada Zenica u Radnoj zoni Zenica I.    
Broj: 

